
KATA PENGANTAR

Dokumen Standard Kurikulum dan
Pentaksiran (DSKP) Kurikulum Standard
Sekolah Menengah (KSSM) bagi semua mata
pelajaran pendidikan Islam dan bahasa Arab
telah dijajarkan sesuai dengan keadaan

semasa kesan daripada Perintah Kawalan

Pergerakan (PKP) akibat penularan wabak
Coronavirus (COVID-19) yang melanda Negara. Pelaksanaan PKP
telah menyebabkan pelaksanaan Pengajaran dan Pembelajaran
(PdP) secara bersemuka di bilik darjah tidak dapat dilaksanakan.
Meskipun PdP secara maya telah dilaksanakan sepanjang tempoh
PKP, namun keberkesanan pelaksanaannya untuk penguasaan
standard dalam aspek pengetahuan, kemahiran dan nilai yang
ditetapkan dalam DSKP didapati tidak mencapai tahap optimum atas
sebab-sebab yang tidak dapat dielakkan.

Penjajaran kurikulum yang dilaksanakan ini bukanlah kurikulum yang
baharu malahan ia adalah berasaskan kurikulum sedia ada yang
terkandung dalam DSKP KSSM semua mata pelajaran pendidikan
Islam dan Bahasa Arab. Kandungan DSKP tersebut telah
dibahagikan kepada Kandungan Asas, Kandungan Tambahan dan

Kandungan Pelengkap.

Penjajaran dilaksanakan bertujuan untuk memberi penekanan
terhadap Kandungan Asas yang perlu dikuasai oleh murid dan
dilaksanakan secara bersemuka bersama murid. Manakala
Kandungan Tambahan dan Kandungan Pelengkap pula berperanan
sebagai penyokong kepada keseluruhan pembelajaran murid dalam
mencapai standard yang ditetapkan. la boleh dilaksanakan melalui
pelbagai kaedah, teknik dan pendekatan pembelajaran samada
secara bersemuka atau secara homebased-learning menggunakan
medium yang bersesuaian tanpa mengabaikan standard dalam

DSKP yang ingin dicapai.

Kementerian Pendidikan Malaysia berharap agar semua guru dapat
memastikan kandungan DSKP KSSM semua mata pelajaran
pendidikan Islam dan bahasa Arab dapat disampaikan kepada murid
dalam merealisasikan penguasaan standard. Setinggi-tinggi
penghargaan diucapkan kepada semua pihak yang terlibat dalam
penjajaran kandungan DSKP KSSM bagi semua mata pelajaran

pendidikan Islam dan bahasa Arab kegunaan tahun 2020.

HAJI HASSAN NUDIN BIN A. HAMID
Pengarah

Bahagian Pendidikan Islam
Kementerian Pendidikan Malaysia

Bahagian Pembangunan Kurikulum
Kementerian Pendidikan Malaysia
Aras 4-8 Blok E9, Kompleks Kerajaan Parcel E
62604 Putrajaya
Tel: 03-8884 2000 Fax: 03-8888 9917




